PRESSEMELDING 

DEN 95. VESTLANDSUTSTILLINGA OPNAR I KABUSO

OPNING: 14. JANUAR 2017 KLOKKA 13:30

14. januar opnar Vestlandsutstillinga for 95 gong! Kvart år sidan 1922 har ei utstilling vandra mellom dei ulike Vestlandsfylkene, og vist drypp og utsnitt av samtidskunsten som Vestlandskunstnarar arbeider med.
I 2017 er ikkje utstillinga satt saman av ein kurator eller kuratorgruppe, men den er juryert med eit gjennomgåande tema som økologi og menneskeleg åtferdi naturen:
Den noverande perioden i jorda si historie, Antropocen, er hovudsakeleg prega av menneskeleg aktivitet og denne sin effekt på planeten vår: Klimaendringar, ekstremvêr, nedbryting av ozonlaget, stadig mindre polare iskapper, og ein sterk nedgang i artar i vår flora og fauna. Midt i denne miljøkrisa, legg Vestlandsutstillinga 2017 «Hvor har vi vært»? til rette for refleksjon kring menneskeleg interaksjon med miljøet i fortid, notid og mogeleg framtid. Kvar har menneska vore dei siste åra, både fysisk og psykisk? Har menneska si kortsiktige tenking og fornekting ført til den noverande krisa? Er fråvære av menneske eit framtidig scenario? Kvar skal me herifrå? Og kanskje endå viktigare, kva er det me etterlet oss? Med seks nasjonalitetar representert i den 95. utgåva av VU, er dei tilbodne perspektiva mange.

I utstilling er 17 kunstnarar representerte, og gjennom poetiske tilnærmingar, humoristiske tilsnitt og hypnotiserande installasjonar konfronterer ulike kunstnarskap dei store miljøutfordringane som står framfor oss.
Hardangerbaserte Simone Hooymans bidrar til utstillinga med sine draumeaktige animasjonar, der me ser frodige, urørte omgjevnader der tida går utan synlege teikn på menneskeleg inngripen.
Kvar har mennesket gått? Kva har vi etterlatt oss?

Utstillinga vert vist i Kabuso frå 14. januar til 12. februar og skal utover våren og visast i Haugesund, Førde, Ålesund og Stavanger.
